Տ Ե Ղ Ե Կ Ա Ն Ք
​​​«Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	1.  Տարածքային կառավարման և ենթակառուցվածքների նախարարություն


	12.06.2024թ.

	
	N ԳՍ//18864-2024

	«Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի այսուհետ՝ Նախագիծ) վերաբերյալ ՀՀ տարածքային կառավարման և ենթակառուցվածքների նախարարությունը դիտողություներ և առաջարկություններ չունի։

Միաժամանակ հաշվի առնելով, որ ՀՀ կրթության, գիտության, մշակույթի և սպորտի նախարարությունն ևս հետաքրքրված է Նախագծում նշված շենքերով առաջարկում ենք ներկայացված Նախագիծը համաձայնեցնել նաև վերջինիս հետ։
	Ընդունվել է
Ընդունվել է ի գիտություն



	2. Ֆինանսների նախարարություն


	18.06.2024թ.

	
	N 01/34-1/12699-2024

	ՀՀ պաշտպանության նախարարության կողմից ս.թ. հունիսի 03-ի N ՊՆ/510/5808-2024 գրությամբ ներկայացված՝ «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետ` Նախագիծ) վերաբերյալ հայտնում ենք հետևյալը.

Նախագծով նախատեսվում է Հայաստանի Հանրապետության սեփականությունը հանդիսացող, քաղաք Երևան, Շենգավիթ, Շիրակի փողոց 39/1 հասցեում գտնվող անշարժ գույքը, դրա զբաղեցրած` սպասարկման և օգտագործման համար անհրաժեշտ հողատարածքը և Երևան քաղաքի Շենգավիթ Շիրակի փողոց 39/2 հասցեում գտնվող` անշարժ գույքը և դրա զբաղեցրած` սպասարկման և օգտագործման համար անհրաժեշտ հողատարածքը հետ վերցնել Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեից և ամրացնել Հայաստանի Հանրապետության պաշտպանության նախարարությանը (այսուհետ՝ Նախարարություն):

Այդ կապակցությամբ, հայտնում ենք, որ Նախագծի վերաբերյալ դիրքորոշում հնարավոր է հայտնել ամրացվող գույքի շահագործման արդյունքում առաջացող ծախսերի, ֆինանսավորման ժամանակացույցի և դրանց աղբյուրի վերաբերյալ տեղեկատվության առկայության պարագայում:

Միաժամանակ առաջարկում ենք Նախագծում նախատեսել դրույթ, ըստ որի նշված անշարժ գույքից ծագող իրավունքների պետական գրանցման հետ կապված ծախսերը կիրականացվեն 2024 թվականի պետական բյուջեով Նախարարությանը հատկացված ընդհանուր միջոցների հաշվին:
	Ընդունվել է ի գիտություն

Ամրացվող գույքի շահագործման արդյունքում ծախսեր առաջանալու դեպքում դրանք կիրականացվեն Պաշտպանության նախարարության կապիտալ շինարարության ուղղությամբ պետական բյուջեով հատկացված միջոցների հաշվին: Այս պահի դրությամբ այդպիսի ծախսերի ուսումնասիրություն չի կատարվել:
Ընդունվել է

Նախագծի 2-րդ կետը լրացվել է:

	3. Կրթության, գիտության, մշակույթի և սպորտի նախարարություն


	10.06.2024թ.

	
	N 01/20.1/17689-2024

	ՀՀ կրթության, գիտության, մշակույթի և սպորտի նախարարությունը քննարկել է  «Անշարժ գույք հետ վերցնելու և ամրացնելու մասին» ՀՀ կառավարության որոշման նախագիծը և առաջարկում է այն հանել շրջանառությունից, քանի որ Երևանի Շիրակի 39/1 հասցեում (Հովիկ Հայրապետյանի անվան ձիասպորտի կենտրոնի հարևանությամբ) գտնվող մարզադահլիճը (այսուհետ՝ մարզադահլիճ) նախատեսվում է հատկացնել Հայաստանի բասկետբոլի ֆեդերացիային՝ բասկետբոլ մարզաձևի հետագա զարգացման նպատակով և կան բարեգործներ, ովքեր պատրաստ են աջակցել Հայաստանի բասկետբոլի ֆեդերացիային և ներկայացրել են զարգացման ծրագիր՝ մարզադահլիճի վերանորոգման համար:


Տեղեկացնում եմ նաև, որ Հայաստանում անցկացվելու է բասկետբոլի «Ջունիոր NBA լիգա» առաջնությունը, որի համար անհրաժեշտ են նմանատիպ դահլիճներ:

Միաժամանակ հայտնում եմ, որ հետագայում Հայաստանի բասկետբոլի ֆեդերացիան մարզադահլիճը կարող է անվճար տրամադրել Հայաստանի Հանրապետության պաշտպանության նախարարության ԲԿՄԱ-ի թիմին՝ մարզումներ, ինչպես նաև տարատեսակ միջոցառումներ իրականացնելու համար։
	Ընդունվել է ի գիտություն

Նախագիծը խմբագրվել է 16.07.2024թ. կայացած ֆինանսատնտեսական նախարարական կոմիտեի նիստի ԿԱ/216-2024 արձանագրության 16-րդ կետի հանձնարարականի շրջանակներում:



	4. Կադաստրի կոմիտե
	23.07.2024թ.

	
	N ՍԹ/11768-2024

	Ի պատասխան Ձեր 2024 թվականի հուլիսի 16-ի N ՊՆ/510/7498-2024 գրության՝ «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
Հիմք ընդունելով Հայաստանի անշարժ գույքի տեղեկատվական համակարգի (ARPIS) տվյալները՝ առաջարկում ենք Նախագծի 1-ին կետում «N 14092022-01-0223» թվերը փոխարինել «N 12042023-01-0213» թվերով:

Առաջարկում ենք նաև Նախագծի 1-ին կետում «կադաստրային արժեքով» բառերը փոխարինել «շուկայական արժեքին մոտարկված կադաստրային արժեք» բառերով՝ հիմք ընդունելով 2019 թվականի նոյեմբերի 19-ի «Անշարժ գույքի հարկով հարկման նպատակով անշարժ գույքի շուկայական արժեքին մոտարկված կադաստրային գնահատման կարգը սահմանելու մասին» ՀՀ օրենքի կարգավորումները։

Միաժամանակ տեղեկացնում ենք, որ Նախագծի 1-ին կետում նշված ՀՀ, քաղաք Երևան, Շենգավիթ, Շիրակի փողոց, 39/1 հասցեում գտնվող անշարժ գույքի շուկայական արժեքին մոտարկված կադաստրային արժեքը կազմում է 583,639,431 ՀՀ դրամ:
	Ընդունվել է

Ընդունվել է
Ընդունվել է



	5.  Պետական գույքի կառավարման կոմիտե

	30.07.2024թ.

	
	N 01/11.8/4708-2024

	«Անշարժ գույք հետ վերցնելու և ամրացնելու մասին»  Հայաստանի Հանրապետության կառավարության որոշման նախագծի (այսուհետ՝ Նախագիծ)՝ վերաբերյալ Պետական գույքի կառավարման կոմիտեն (այսուհետ՝ Կոմիտե դիտողություններ և առաջարկություններ չունի։
Միաժամանակ հաշվի առնելով, որ վերոնշյալ անշարժ գույքի տնօրինման վերաբերյալ ՀՀ կրթության, գիտության, մշակույթի և սպորտի նախարարության կողմից ևս շրջանառության մեջ է դրվել «Անշարժ գույք հետ վերցնելու և ամրացնելու մասին» ՀՀ կառավարության որոշման նախագիծ, Կոմիտեն առաջարկում է Նախագծի շրջանառությունը շարունակել վերջինիս հետ անշարժ գույքի հետագա տնօրինման հարցը քննարկելուց հետո։
	Ընդունվել է ի գիտություն

Ընդունվել է ի գիտություն



	6. Կրթության, գիտության, մշակույթի և սպորտի նախարարություն


	30.07.2024թ.

	
	N 01/31.3/22808-2024

	Հիմք ընդունելով 2024 թվականի հուլիսի 16-ի ֆինանսատնտեսական նախարարական կոմիտեի նիստի N ԿԱ/216-2024 արձանագրության Օրակարգային հարցերի քննարկումը բաժնի 16-րդ կետը՝ առաջարկում ենք շրջանառությունից հանել «Անշարժ գույք հետ վերցնելու և ամրացնելու մասին» ՀՀ կառավարության որոշման Նախագիծը:
	Ընդունվել է ի գիտություն



	7. Կրթության, գիտության, մշակույթի և սպորտի նախարարություն


	20.08.2024թ.

	
	N 01/31.3/25211-2024

	Տեղեկացնում եմ, որ ֆինանսատնտեսական կոմիտեի 2024 թվականի հուլիսի 16-ի նիստի N ԿԱ/216-2024 արձանագրության 16-րդ կետի 1-ին ենթակետի կատարման նպատակով ՀՀ կրթության, գիտության, մշակույթի և սպորտի նախարարության (այսուհետ՝ Նախարարություն) կողմից շրջանառվում է «Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեից անշարժ գույք հետ վերցնելու, Հայաստանի Հանրապետության կրթության, գիտության, մշակույթի և սպորտի նախարարությանն  անշարժ գույք ամրացնելու, «Սպորտի կառավարման կենտրոն» փակ բաժնետիրական ընկերությանն անժամկետ, անհատույց օգտագործման իրավունքով անշարժ գույք  հանձնելու մասին» Հայաստանի Հանրապետության կառավարության որոշման նախագիծը, որով նախատեսվում է Հայաստանի Հանրապետության սեփականություն հանդիսացող՝ Երևան քաղաքի Շենգավիթ, Շիրակի փողոց 39/2 հասցեում գտնվող գույքը հետ վերցնել Պետական գույքի կառավարման կոմիտեից և ամրացնել Նախարարությանը:

Նախագծի վերաբերյալ ստացվել է ՀՀ ֆինանսների նախարարության կարծիքը, լրամշակված նախագիծը կուղարկվի ՀՀ արդարադատության նախարարություն:
	Ընդունվել է 

Նախագիծը խմբագրվել է:




